
  

         Nuuk, ulloq Oktobarip -ip 13-at 2015 

 

Inatsisartut suleriaasiat § 37 malillugu, immikkoortoq 1 naapertorlugu matumuuna Naalakkersuisunut 

apeqqut imaattoq saqqummiuppara. 

(Inatsisartunut Ilaaasortaq Per Rosing-Petersen, Partii Naleraq) 

 

Naalakkersuisunut apeqqutit: 

1. Naalakkersuisup oqaatsimini paasissutissaq Kangerlussuarmi 300 meterit atorneqarneq ajornerat 

suminngaaniit pissarsiarisimavaa? 

2. Paasissutissaq taanna qanoq itisilerneqarsinnaava? 

  

 

Tunngavilersuut: 

Oktobarip 8-ani Naalakkersuisunut ilaasortaq Knud Kristiansen tusagassiorfiit aqqutigalugit nalunaarpoq 

Kangerlussuup mittarfia pillugu imatut: 300 meteri atorneqarneq ajorpoq nunanngooq qeriuaannartup 

aakkiartornera tunngavigalugu. 

“300 meteri atorneqarneq ajorpoq 

Mittarfiup maanna qanoq innera pissutigalugu timmisartut mileraangata mittarfiup ilaa atorneqarneq 

ajortoq, Knud Kristiansen aamma nassuiaavoq. 

- Maannarpiaq killiffimmi, timmisartorsuaq minniarnermini 300 meterit missaanik ingerlaareerluni aatsaat 

mittarpoq, attaveqarnermut naalakkersuisoq Knud Kristiansen taama oqarpoq.” 

Tamakku paasititsinerit tunngavigalugit AIP Greenland aammalu Kangerlussuaq pillugu NOTAM BGSF 

misissoraluarakku takusaqarsinnaannginnama Kangerlussuup mittarfia tusarniaaffigingakku aamma 

uppernarseqqippara taamaattoqanngitsoq. Tassami timmisartoq sunaluunniit minniarluni pilersaartup 

paasissutissat tamaaviisa, allannguisoqarsimanerit ilanngullugit taakkununnga timmisartumik 

angallannermik akisussaasut nakkutilliisullu pisussaaffeqarput ingerlatitseqqissallutik. Taakkunanili 

taamaattoqanngilaq, taamaattumik Naalakkersuisut eqqortumik ilisimatitsisussaatitaanerat tunngavigalugu 

paaserusuppara una tunngavilersuutaat suminngaaniit tunngaveqarnersoq. 



Apeqqut Partii Naleqqamiit Naalakkersuisunut saqqummiupparput, aammalu ullut suliffiit qulit 

qaangiutinnginnerani akineqarnissara kissaatigaara. 


